
Kura Waitii 

Pitonga Koorero

I te marama o
Hepetema i hinga
too taatou Kiingi
Maaori ki te poo uriuri.
Naa teenei i huunuku  
ngaa akoranga e
toru ki rangi kee.  Heoi,
naa te nui o te
kaupapa i whai
waahi te tiima  ki te
tangihanga hei tutuki
i ngaa mahi ki teeraa
taha. 

Ka rewa te manutaiko ki oona
karamatamata, puta nei ki te whai ao, ki
te ao maarama. 

Kei too taatou Kuini Maaori, Ngaa wai
hono i te poo, ko koe teenaa e piikau nei i
ngaa tini kaupapa o te iwi Maaori. Ka
puta koe ki ngaa karamatamata o ngoo
tuupuna hei kaiaarahi moo te iwi Maaori,
pai maarire. 

Kei ngaa mate huhua o te waa, moe
mai i ngaa marae maha o te motu. Kei
a taatou te hunga ora, tangihia raatou
maa kua tahuri ki tua o pae. Waihootia
ngaa hupe, ngaa roimata hei
maumaharatanga ki a raatou maa. 

I te marama o Hurae i whakarite
ngaa kaihautuu o Kura Waitii i ngaa
rangi hei arataki i ngaa kaupapa o te
waahanga tuatoru.

Ko ngaa hiahia a ngaa kaiako kia
aata whakaarohia ngaa akoranga a
ngaa tamariki, kia huhua katoa ngaa
rawa o roto. 

Ko te kaupapa ako o teenei
waahanga ko te whakapapa o te
awa. 

Kura Waitii 2024

Te Kauwhau
I teenei waahanga i aata wetewete ngaa aakonga i ngaa koorero tuku
iho o te awa o Waikato. Ngaa kura katoa, Taumata 2 mai, te hunga Pai O
mai, i tutuki tahi i teenei konae ako. 

I whai waa ngaa aakonga ki te hoe ki runga tonu i too raatou awa
tuupuna, aa, he whakawhiti koorero, he putanga puuraakau moo te awa,
moo te waka tangata hoki i hoea e raatou.  Ko ngaa koorero matua i
haangai ki ngaa tuupuna o Waikato awa me ngaa waahi rongonui e
tahataha nei i te awa. Tokomaha hoki ngaa aakonga i tae ake ki eenei
akoranga. 
 
Ki te taha o te hunga Pai O, raatou i tae aa kanohi mai, i whiwhia ki ngaa
huarere paki, aa, naa teenei i whai waahi ki te puta ki te awa hoe ai. I hoe
ki ngaa pito o te awa i ngaa waa o mua he paa tawhito, ka aata
wetewete i ngaa koorero moo aua waahi raa.

Ki te taha o te Taumata 2, i whakaritea kee he tira hoe mai i which
covered the awa from Grantham Street boat ramp tae noa atu ki  
Pukete, 10km toona tawhiti.

Toona rua haaora te roa kia tutuki pai i teenei hoenga e ngaa aakonga, i
waananga hoki ngaa aakonga moo ngaa tini aahuatanga o te hapuu
noho taha ana ki te awa. Peenei i a raatou mahi matua, ngaa kai aa te
iwi hoki.

